
 

QC RV ᓘᑎ ᐸᓪᓗᖅ 

ᓇᐃᓈᖅᓯᒪᔪᖅ ᖃᐅᔨᓴᕐᓂᐅᓚᐅᖅᑐᒥᒃ ᐱᓕᖕᒪᒃᓴᐅᑎᓂᓪᓗ 2023 

ᐊᖅᑲᖅᑎᑕᐅᓗᓂ ᐊᔾᔨᓕᐅᕈᑦ ᐊᒻᒪᓗ ᑲᓕᑕᐅᓕᕐᓗᓂ ᐊᐅᓚᔫᓕᐅᕈᑦ ᖃᐅᔨᓴᕈᑎ ᐃᖅᑳᓂᒃ ᐊᒻᒪᓗ ᖃᐅᔨᓴᕋᑦᓴᓂᒃ 

ᐴᖅᑲᐃᓗᓂ ᐊᒻᒪᓗ ᑲᓕᑕᐅᓗᓂ ᐃᖅᑳᒍᑦ ᖃᐅᔨᓴᕋᑦᓴᓂᒃ ᕿᑦᓱᓪᓗᓂ ᖃᐅᔨᓴᓚᐅᖅᑐᑦ ᐃᒪᖏᓐᓂ ᐊᑦᑐᐊᔪᓂ 

ᓴᓂᑭᓗᐊᒧᑦ ᐊᒻᒪᓗ ᓴᓂᕋᔭᒻᒧᑦ. 

ᑕᒪᒃᑯᐊ ᖃᐅᔨᓴᕐᓃᑦ ᓇᓗᓇᐃᖅᑐᐃᔪᑦ ᑕᓪᓗᕈᓐᓇᖃᕐᓂᖏᓐᓂᒃ, ᖂᖅᓱᔫᑦ, ᒥᖅᑯᓖᑦ, ᓯᐅᐱᕈᐃᑦ, ᐊᒻᒨᒪᔪᑦ, 

ᐳᔾᔫᑎᕋᓛᑦ, ᐊᒻᒪᓗ ᐃᖅᑲᕐᒥᐅᑕᑦ ᐃᓂᖏᑦ. ᑖᒃᑯᐊ ᓂᖀᑦ ᐆᒪᔪᑦ ᐃᑯᓪᓚᕈᑕᐅᒍᓐᓇᖅᑐᑦ ᓂᕿᖃᑦᓯᐊᖏᓐᓂᕐᒧᑦ 

ᖃᐅᔨᓴᕐᕕᐅᔪᓂ ᓄᓇᓕᓐᓂ ᐊᒻᒪᓗ ᐱᑕᖃᐅᕐᓂᖏᑦ ᖁᑦᓯᑉᐸᑕ ᐊᒻᒪᓗ ᖃᐅᔨᓴᕐᓂᕗᑦ ᐆᒪᕕᐅᖃᑦᑕᖅᓯᒪᔪᑦ 

ᖃᓄᐃᓐᓂᖏᓐᓂᒃ (ᓲᕐᓗ, ᐅᑭᐅᖏᑦ, ᐱᕈᖅᐸᓪᓕᐊᓂᖓ, ᐊᖏᓂᖓ ᐃᓂᖅᓯᒪᓂᖓᓄᑦ) ᐱᕙᓪᓕᐊᑕᐅᖑᓐᓇᖅᑐᖅ 

ᓄᐊᑕᐅᖃᑦᑕᖅᑐᓂᒃ ᑕᒫᙶᖅᑐᓂᒃ ᑮᓇᐅᔭᓕᐅᕋᓱᐊᕈᑎᑦᓴᐅᔪᓐᓇᕐᓂᖏᓐᓄᑦ. ᓈᓴᐃᕙᓪᓕᐊᔪᒍᑦ ᐱᑕᖃᐅᕐᓂᖏᓐᓂᒃ 

ᑖᒃᑯᐊ ᐆᒪᔪᑦ ᐊᒻᒪᓗ ᓄᐊᑦᓯᓯᒪᓕᖅᑐᒍᑦ ᑕᓪᓗᕈᓐᓇᕐᓂᒃ ᐊᒻᒪᓗ ᐳᔾᔫᑎᕋᓛᓂᒃ ᓴᖅᑮᒍᑎᑦᓴᒥᒃ ᐆᒪᕕᑦᓴᐅᓂᖓᓂᒃ. 

ᐱᖕᒪᕆᐅᕗᖅ ᓴᖅᑮᓂᖅ ᐆᒪᕕᑦᓴᐅᓂᖏᓐᓂᒃ ᐊᓯᔾᔨᑐᐃᓐᓇᕆᐊᖃᕐᓂᐊᕐᒥᔪᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (ᓲᕐᓗ, 

ᐃᒪᖅ ᓂᕈᒥᑦᓯᕙᓪᓕᐊᑎᓪᓗᒍ ᐊᒻᒪᓗ ᑐᕙᐃᖅᓯᒪᔪᑐᖃᐅᓂᖅᓴᐅᖃᑦᑕᕐᓂᖓ ᐆᒪᔪᓄᑦ ᐱᕈᓵᓕᒍᑕᐅᖃᑦᑕᓕᖅᑐᖅ). 

ᐃᖅᑳᓂᒃ ᓄᓇᙳᐊᓕᐅᕐᓂᕐᒧᑦ ᖃᐅᔨᓴᖅᑕᐅᓂᖓ ᐃᑎᓂᖓ ᐊᒻᒪᓗ ᐃᖅᑳᓂ ᐃᓂᒋᔭᐅᓂᖓ ᑲᒪᒋᔭᐅᓚᐅᖅᑐᑦ 

ᐃᒪᖏᓐᓄᑦ ᐊᑦᑐᐊᔪᓂ ᓴᓂᑭᓗᐊᒧᑦ, ᓴᓂᕋᔭᒻᒧᓪᓗ. ᑕᒪᒃᑯᐊ ᖃᐅᔨᓴᕈᑏᑦ ᐃᑲᔫᑎᖃᕐᓂᐊᖅᑐᑦ ᓇᕈᓇᓐᓂᕐᒧᑦ 

ᐃᒪᖏᓐᓂ ᐊᑦᑐᐊᔪᓂ ᖃᐅᔨᓴᕐᕕᐅᔪᓂ ᓄᓇᓕᓐᓂ ᐊᒻᒪᓗ ᑐᓴᐅᒪᔾᔪᑏᑦ ᐊᑐᐃᓐᓇᐅᑎᑕᐅᔪᑦ ᑲᓇᑕᒥ 

ᐃᒪᓕᕆᔨᒃᑯᓐᓄᑦ Canadian Hydrograph Service ᐊᙳᑎᑎᑕᐅᒍᑎᑦᓴᖏᓐᓄᑦ ᓯᕗᓂᕐᒥ ᑕᕆᐅᖅ 

ᓇᓗᓇᐃᖅᑐᖅᑕᐅᓯᒪᓂᖏᓐᓄᑦ. ᑕᒪᒃᑯᐊ ᖃᐅᔨᓴᕐᓃᑦ ᐱᖕᒪᕆᐅᓂᖃᕐᒥᔪᑦ ᓴᖅᑮᓂᕐᒥᒃ ᑎᑭᐅᑎᓯᒪᔪᓂᒃ ᒥᓇᕋᕐᓂᕐᒥᒃ 

ᐊᑐᐃᓐᓇᐅᔪᓂᒃ ᐃᓂᒋᔭᐅᔪᓂᒃ ᓂᕿᑦᓴᓂᒃ ᐆᒪᔪᓂᒃ ᑎᑎᕋᖅᓯᒪᔪᓂᒃ ᖁᓛᓂ. ᖃᐅᔨᒪᓕᕈᑦᑕ ᐆᒪᔪᖃᕐᓂᖏᓐᓂᒃ 

ᓇᓗᓇᐃᖅᓯᒪᓗᑎᒃ ᖃᓄᐃᑦᑐᓂᖏᑦ ᐃᓂᒋᔭᖏᑦ ᐊᒻᒪᓗ ᖃᓄᑎᒋ ᑖᒃᑯᐊ ᐃᓂᖏᓐᓂ ᐊᖏᑎᒋᓂᖓᓂᒃ ᐃᖅᑳᓂᒃ 

ᓄᓇᙳᐊᓕᐊᖑᓯᒪᔪᓂᒃ ᖃᐅᔨᓴᕈᑎᓂᒃ ᖃᐅᔨᔪᓐᓇᓂᐊᖅᑐᖑᑦ ᐊᑐᐃᓐᓇᐅᓂᖏᓐᓂᒃ ᐆᒪᔪᖃᕐᕕᐅᓂᖏᓐᓂᒃ 

ᐃᒪᖏᓐᓂ ᐊᑦᑐᐊᔪᓂ ᖃᐅᔨᓴᕐᕕᐅᔪᒥ ᓄᓇᓕᖕᓂ. ᐱᖕᒪᕆᐅᔪᖅ ᑕᒪᓐᓇ ᐆᒪᔪᓄᑦ ᐆᒪᕕᐅᒍᓐᓇᕐᓂᖓ 

ᐃᒪᕐᒥᐅᑕᓕᕆᔨᒃᑯᓐᓄᑦ (DFO) ᓇᐅᑦᓯᖅᑐᖃᑦᑕᕐᒪᐅᒃ ᖃᐅᔨᓇᓱᐊᖅᑐᑎᒃ ᖃᓄᑎᒋ ᐱᕕᑦᓴᐅᔪᓐᓇᕐᓂᖓᓂᒃ. 

ᐃᑲᔫᑎᖃᕐᒥᔪᖅ ᑐᑭᓯᒃᑲᓐᓂᕈᑎᑦᓴᒥᒃ ᐱᖁᑎᕐᔪᐊᓕᐊᖑᔭᕆᐊᓕᖕᓂᒃ ᓄᓇᓕᖕᓂ. 

ᑕᒪᓐᓇ ᖃᐅᔨᓴᕐᓂᐅᓚᐅᖅᑐᖅ ᓄᓇᓕᓐᓂ ᐅᒥᐊᖃᖅᑎᑕᐅᓪᓗᑎᒃ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᓐ ᐅᒥᐊᖓᓂᒃ RV 

ᓘᑎ ᐸᓪᓗᖅ, ᐊᑐᓂᑦ ᖃᐅᔨᓴᕐᕕᐅᔪᓂ ᓄᓇᓕᓐᓂ, ᒪᕐᕉᓐᓂᒃ ᐅᒥᐊᖃᖅᑎᑕᐅᒍᓐᓇᓚᐅᖅᑑᒃ ᐃᓄᓖᓐᓂᒃ ᒪᕐᕉᓐᓂᒃ 

ᐃᓅᓐᓂᒃ ᓄᓇᓕᖕᒥᐅᑖᓐᓂᒃ ᐱᓕᕆᖃᑕᐅᓪᓗᑎᒃ ᐱᓕᕆᐊᓕᒫᓄᑦ. ᐱᓕᖕᒪᒃᓴᐅᑕᐅᒍᓐᓇᓚᐅᖅᑐᑦ ᐊᑐᕐᓂᕐᒥᒃ 

ᐱᕈᖅᓰᓂᕐᒥᒃ ᐊᒻᒪᓗ ᑲᓕᖃᑦᑕᓂᕐᒥᒃ ᐃᖅᑳᒍᑦ ᖃᐅᔨᓴᕋᑦᓴᓂᒃ ᐃᖃᓗᒐᓲᑎᒃᑯᑦ ᐊᒻᒪᓗ ᖃᓄᖅ ᑕᒪᒃᑯᐊ 

ᖃᐅᔨᓴᕈᑎᒥᓃᑦ ᑎᑎᕋᖅᑕᐅᖃᑦᑕᕐᒪᖔᑕ ᖃᐅᔨᓴᖅᑎᕐᔪᐊᓄᑦ. 


